
PPA COB ONLINE: Seramai 150 orang pelajar daripada program Perakaunan TISSA UUM termasuk pelajar daripada
Tunku Abdul Rahman University College (TARC) dan Universiti Tunku Abdul Rahman (UTAR) telah berkampung di UUM

sempena Northern Accounting Students Industrial Engagement Summit 2017 (NASIES 2017).

Program yang dianjurkan oleh Kelab Perakaunan (NOVAC) dengan kerjasama Pusat Pengajian Perakaunan Tunku Puteri
Intan Safinaz (TISSA-UUM) serta Pejabat Pembangunan Pelajar dan Alumni, Kolej Perniagaan (PPA COB) berlangsung

pada 29 — 30 September 2017.

Objektif utama program NASIES 2017 adalah untuk mewujudkan mini minggu kerjaya khusus untuk pelajar semester akhir
program Perakaunan.



Sebanyak 16 badan korporat telah menyertai program ini antaranya Deloitte, BDO dan Motorola yang mana para pelajar
telah ditemuduga secara terus bagi mendapatkan tempat praktikum di syarikat berprestij tersebut.

Selain itu juga, program ini telah menjemput beberapa nama besar di dalam industri iaitu YM Raja Azura Raja
Mahayuddin, Ketua Eksekutif Yayasan PENERAJU dan Puan Zulfa Ashida Zulkifli, Pengarah Kumpulan Pengurusan
Sumber Manusia Bursa Malaysia untuk berkongsi mengenai persediaan yang harus dilakukan oleh para pelajar sebelum
keluar ke dunia pekerjaan. Dr. Hendrik Lamsali, Dekan PPA-COB juga telah mengendalikan satu slot perkongsian
mengenai revolusi perindustrian dan kesannya kepada kerjaya pada masa hadapan.

Program ini telah dirasmikan oleh Dekan PPA COB yang mewakili Timbalan Naib Canselor (Hal Ehwal Pelajar dan
Alumni).

Pada majlis tersebut, YM Raja Azura Raja Mahayuddin, Ketua Eksekutif Yayasan PENERAJU telah menerima watikah
perlantikan sebagai penasihat industri kepada NOVAC.

NASIES 2017 telah menerima penajaan daripada badan korporat dan badan profesional perakaunan seperti Deloitte,
Association of Chartered Certified Accountants (ACCA), CPA Australia, CPA Malaysia, Malaysian Institute of Accountants
(MIA), BDO dan AVERIS.

